
Sar te protestiris 
Bukjaki Khukin & Industriengi 
Dećizija pe Kiri Pretencija

So si o protesto?
O protesto si ekh lil savo phenel kaj ni des kiro akordo (soglasije) 
vaś e dećizija pe kiri bukjarnengi kompensacijaki pretencija. 
Kiro protesto trubul te avel bićhaldo 60 givesa katar e data kana 
tute resel e dećizija.

Kiro protesto trubul te thol andre:

 � Kiro anav thaj pretencijako numero.

 � E data katar e khukinaki dećizija

 � E kauza ande savi tu ni des kiro akordo plus sisave davnenge 
reportura (dokladura) aj aver informacija savi tu pakjas kaj 
sikavel kaj e dećizija si dośali.

Kajte me trubul te bićhalav muro protesto aj apelo?
 � Bićhal o protesto onlajn kana tu andar e Pretencijako 
thaj Kontosko Centro (Claim and Account Center) ka 
www.Lni.wa.gov/Secure (tu ka trubul te keres tuke konto 
ekhe parolasa te śaj trubusares kadaja opcija). AJ

 � Bićhal ramosardo (skirime) protesto ka: Department of Labor 
& Industries, P.O. Box 44291, Olympia WA 98504-4291. AJ

 � Bićhal ekh ramosardo apelo ka o Bordo vaś Idustrialne 
Sigurimaske Apelura (BIIA), Executive Secretary, P.O. Box 42401, 
Olympia WA 98504-2401, aj bićhal kiro apelo ande ekh 
elektronno forma kaj si arakhadi ka www.BIIA.wa.gov . (Buki 
& Industrije śaj te na aven śajde te adresirin kire problemura te 
na si lenge dindi ordina te keren kadja katar e BIIA.)

So ka aćhel kana ka e khukin resel muro protesto?
Kiro pretencijako śerutno (menedźero) ka dikhel kiro 
pretencijako fajlo thaj ka kerel ekh katar kadala:

1. Pharuvel e originalno dećizija. Tute ka resel ekh nevo lil aj 
ordina, aj e duj, e neve dećizijasa.

2. Lel e dećizija kaj e dećizija si ćaći (korekto). Tute ka resel 
ekh ordina savi phenel kaj e dećizija sas ćaći. Tu śaj keres 
ramosardo apelo karing kadaja nevi ordina karing o Bordo 
vaś Industrialne Sigurimaske Apelura (BIIA) te tu vaźe naj san 
ando akordo lenca.  E vrjama kana te bićhales o apelo thaj e 
adresura aśal o apelo ka aven pe e ordina.

3. Lel dećizija kaj maj but informacija trubul. Tute ka resel ekh 
ordina savi ka thol e dećizija pe ekh pauza, ekh lil savo ka 

rodel maj but informacija, aj e duj. E pretencijako śerutno śaj 
mangel maj but informacija tutar, kire doktorestar, aj kire 
bukidavnestar.

Ekh dećizija pe kiro protesto śaj lel katar e 30 źi ka 60 givesa aj 
maj but bazirime pe kadava te maj but informacija ka trubul pe. 
Te tute ni reslo ekh respunso źi ka 30 givesa katar o give kana 
tu bićhaldan kiro protesto, kamas tutar te keres kontakto kire 
pretencijake śerutnesa.

So ka aćhel te me ni protestiriv aj ni kerav apelo, aj 
kerav kadava palal 60 givesa?
Te tu ni protestiris aj ni keres apelo ande e 60-givesengo periodo, 
e khukinaki dećizija si agorni (finalno). Kadava ćhanil kaj tu śaj 
te na protestiris aj te na keres apelo pe e dećizija ande ekh maj 
paluni data.

Te man si man puśimata aj same aśal muri 
pretencija, kas me trubul te kontaktiriv?
 � E pretencijake śerutnes kon kerel buki pe kiro kazuso, aśal 
puśimata specialne vaś kiri pretencija. Kire pretencijake 
śerutne si les kontakto boldavnenca (interpretonenca) kon śaj 
źutisaren tut po telefono.

 � E khukinake bilovale telefonoske numeros, 1-800-547-8367, 
aśal generalne pretencijaki puśimata. Kadava numero del ekh 
opcija te aśunes informacija ande spanikani ćhib.

Aśal maj but źutipe, tu śaj manges te konsultris tut 
e kadale bilovale servisonenca:

 � Projektosko Źutipe (Project Help) ka 1-800-255-9752. Boldavneske 
(interpretoske) servisura śaj ka trubun pe.

 � Coordinated Legal Education, Advice and Referral (CLEAR) at 
1-888-201-1014. Kadava serviso del telefonesko godidipe thaj inkjalnja 
(referencije) źi ka cikne pokinale bukjarne ande kurkeske givesa, 
normalno maśkar 9:15 o sato o detharin thaj 12:15 o sato palal o 
maśkargives.

Kana tu keres kontakto karing Project Help aj CLEAR kadava naj ekh 
protesto aj apelo karing e khukinaki dećizija. Te inkles mamujal e khukinaki 
dećizija, ker kadala stepura save si phendine ande kadava buletino.

Kana kames, aver ćhibalo źutipe thaj formatura śaj den pe manuśenge kas si 
len biśajmata (bangimata). Ker telefono ka 1-800-547-8367. TDD trubusarne, 
keren telefono ka 711. L&I si ekh ekhutne śajmatonengo bukidavno.

